भारत सरकार
रेल मंत्रालय
राज्‍य सभा
अतारांकित प्रश्‍न सं. 1201
16.08.2013 को दिया जाने वाला उत्‍तर
रेलवे में भ्रष्‍टाचार और अनियमितताएं
1201.   श्री आयनुर मंजूनाथा:
          क्‍या रेल मंत्री यह बताने की कृपा करेंगे कि:
(क)     क्‍या रेलवे ने अपने संगठन में भ्रष्‍टाचार और अनियमितताओं के बढ़ते मामलों पर ध्‍यान दिया है;

(ख)          यदि हां, तो मंत्रालय की इस पर क्‍या प्रतिक्रिया है;  
(ग)
क्‍या केन्‍द्रीय सतर्कता आयोग तथा केन्‍द्रीय अन्‍वेषण ब्‍यूरो ने रेलवे के अनेक अधिकारियों के विरूद्ध कार्रवाई की सिफारिश की है; 
(घ)
यदि हां, तो विगत तीन वर्षों तथा चालू वर्ष का तत्‍संबंधी वर्ष-वार ब्‍यौरा क्‍या है; और
(ड.)
मंत्रालय द्वारा इस पर की गई कार्रवाई का ब्‍यौरा क्‍या है?
उत्‍तर
रेल मंत्रालय में राज्‍य मंत्री (श्री कोटला जय सूर्य प्रकाश रेड्डी)
(क) और (ख) : निवारक जांचों, छद्म जांचों, शिकायतों पर जांच करने के लिए निरंतर कार्रवाई, शिकायतों के पंजीकरण की पारदर्शी प्रणाली और दोषी को सजा दिलाने के लिए पंजीकृत मामलों का कड़ाईपूर्वक अनुपालन के द्वारा रेलों पर भ्रष्‍टाचार के विरूद्ध सतत् रूप से सतर्कता बरती जा रही है। इसने एक ठोस निवारक के रूप में कार्य किया है जिसके परिणामस्वरुप पिछले वर्ष की तदनुरूपी अ‍वधि में 3306 मामलों की तुलना में जनवरी से मई, 2013 तक की अवधि के दौरान सतर्कता जांच में अनुशासनात्‍मक कार्रवाई वाले मामले घटकर 2066 (सीवीसी और गैर-सीवीसी) हो गए ।
(ग) और (घ) : सीवीसी की सिफारिश के आधार पर वर्ष 2010, 2011, 2012 और 2013 (मई तक) के दौरान क्रमश: 554, 329, 369 और  127 पदाधिकारियों को दंडित किया गया है।  2010 में 40 पदाधिकारियों,   2011 में 28 पदाधिकारियों, 2012 में 41 पदाधिकारियों, 2013 में 06 पदाधिकारियों (मई तक) के विरूद्ध अभियोजन की स्वीकृति सीबीआई को भी संसूचित कर दी गई है।  
(ड़) : केंद्रीय सतर्कता आयोग/केंद्रीय जांच ब्‍यूरो से प्राप्त सिफारिश के आधार पर मौजूदा नियमों में निर्धारित प्रावधानों के अनुसार इन पदाधिकारियों/अधिकारियों के विरूद्ध कार्रवाई की गई है।  

